
Shri Ramakrishna mangalashasanam

શ્રીરામકૃષ્ણમઙ્ગલાશાસનમ્

મઙ્ગલં  દેશિકેન્દ્રાય યમિનાં ચક્રવર્તિને   ।
પરાશક્તિસ્વરૂપિણ્યૈ દેવ્યૈ ભવતુ મઙ્ગલમ્ ॥ ૧॥
સત્યસન્ધસ્ય ભક્તસ્યક્ષુદિરામસ્ય સૂનવે ।
ગદાધરાય મેદિન્યામવતીર્ણાય મઙ્ગલમ્ ॥ ૨॥
ગદાધરસુનામ્ને ચ ભક્ત્યાવેષ્ટિતચેતસે ।
અનાદૃતાન્યવિદ્યાય મઙ્ગલં  બ્રહ્મચારિણે॥ ૩॥
ભવતારણદક્ષાયાઃ સન્નિધૌ દક્ષિણેશ્વરે ।
અપૂર્વ કાલિકા પૂજા નિરતાયાસ્તુ મઙ્ગલમ્ ॥ ૪॥
મથુરાનાથવિશ્વાસ સેવાનિર્વૃતચેતસે ।
તપશ્ચરણશીલાય યોગીશાયાસ્તુ મઙ્ગલમ્ ॥ ૫॥
સાધકવ્યાજસન્દિષ્ટ સર્વામ્નાય સુવર્ત્મને ।
સર્વતન્ત્રસ્વતન્ત્રાય નિત્યસિદ્ધાય મઙ્ગલમ્ ॥ ૬॥
તપસિ બ્રહ્મચર્યે ચ યા સ્વસ્ય સહધર્મિણી  ।
તસ્યાઃ શ્રી શારદાદેવ્યા ભર્ત્રે ભવતુ મઙ્ગલમ્ ॥ ૭॥
તોતાપુરીયતી પ્રાપ્ત ચરમાશ્રમહેતુકે ।
સમાધૌ નિર્વિકલ્પાખ્યે   સુદીર્ઘસ્થાય મઙ્ગલમ્ ॥ ૮॥
સ્થિતાય માતુરાદેશાત્ જગદુદ્ધારકારણાત્ ।
પૂર્ણાઽન્તસ્થિતૌ ભાવમુખે ભવતુ મઙ્ગલમ્ ॥ ૯॥
પશ્યતે માતરં સ્ત્રીષુ મૃત્પિણ્ડં કાઞ્ચનં તથા ।
સર્વભૂતેષુ ચ બ્રહ્મ માયાતીતાય મઙ્ગલમ્ ॥ ૧૦॥
સદારોઽપિ વિરક્તાનાં યતીનાં પુરતસ્તુ યઃ ।
સદાશિવસ્વરૂપાય તસ્મૈ ભવતુ મઙ્ગલમ્ ॥ ૧૧॥

શ્રીરામકૃષ્ણમઙ્ગલાશાસનમ્

બ્રહ્માનન્દાદિસચ્છિષ્ય ગણપૂજ્યપદાય તે ।
તેષુ દીપ્તાત્મબોધાય પરમહંસાય મઙ્ગલમ્ ॥ ૧૨॥
ગર્જદ્વેદાન્તસિંહેન   વિવેકાનન્દરૂપિણા ।
અપાસ્તનિદ્રા ભૂર્યેણ કારિતાઽસ્મૈ ચ મઙ્ગલમ્ ॥ ૧૩॥
સંસારસાગરોત્તાર સેતુ ભૂતાઙ્ઘ્રિ  રેણવે ।
ગુરવે સર્વલોકાનાં રામકૃષ્ણાય મઙ્ગલમ્ ॥ ૧૪॥
“ૐસ્થાપકાય ચ ધર્મસ્ય સર્વધર્મસ્વરૂપિણે ।
અવતારવરિષ્ઠાય” રામકૃષ્ણાય મઙ્ગલમ્ ॥ ૧૫॥
મઙ્ગલં  ગુરુદેવાય દેવ્યૈ માત્રે ચ મઙ્ગલમ્  ।
મઙ્ગલં  ભક્તવૃન્દેભ્યઃ સર્વલોકાય મઙ્ગલમ્ ॥ ૧૬॥
ઇતિ સ્વામિઅચલાનન્દસરસ્વતીવિરચિતં

“શ્રીરામકૃષ્ણમઙ્ગલાશાસનમ્ ” સમ્પૂર્ણમ્ ।

